
চাব লাগে সাজ খোলা লাজ

উলংগ ৰজনীৰ তৃপ্তি-অতৃপ্তি আৰু গোপন অভিসাৰ


যেতিয়া মোৰ ডিঙিত আন্ধাৰৰ হাত

চিয়াঁহীৰ সলনি বতিয়াওঁ তেজ

গোপন নৈৰ প্ৰচণ্ড বান হৈ কঢ়িয়াওঁ কৌশল,ইস্তাহাৰ

সাক্ষী হওঁ টকাৰ বান্দিল, ভুৱা বিল, পানীয় ..........

নিৰ্দোষীৰ ফাঁচিশাল, দুফাল ঘৰ, আইন জঠৰ

নিষিদ্ধ আহৰণৰ আদেশ, অগণন হত্যাৰ নিৰ্দেশ

ৰাজনীতিৰ মেজত অভিসন্ধি

কিমান লিখিছোঁ সৰ্বস্ব কাঢ়ি অনাৰ গুপুত ইলিজি

ঘূৰি আহিছে যি সৰ্বহাৰাৰ হাট


মোক ধাৰাল কৰা

স্বাধীনতা দিম

ঘূৰাই আনিম পেলনীয়া মানুহৰ দাম


মৃত্যু পৰোৱানা আৰু বিস্ফোৰণৰ নিৰ্দেশৰ সলনি

মোক লিখিবলৈ দিয়া কেতেকী ফুলৰ নাম

